
ХУЛОСАИ ниҳоии 
шурои диссертатсионии 6D.KOA-079 

Институти фалсафа ва сиёсатшиносии ба номи
А. Баховаддинови Академиям миллим илмхои Точикистон барои 

дарёфти дараҷаи илмии номзади илмуои сиёсй аз рӯйи ихтисоси
5.6.2. Ниҳодхо, равандҳо ва технологиям сиёсй

Парвандаи аттестатсионии №
Қарори шурои диссертатсионй аз 26.09.2026, №60

Дар бораи сазовор донистани Холов Сафобахш Санақулович, 
шаҳрванди Ҷумҳурии Тоҷикистон ба дараҷаи илмии номзади илмҳои сиёсй 
аз рӯйи ихтисоси 5.6.2. Ниҳодҳо, равандҳо ва технологияи сиёсй

Диссертатсияи Холов Сафобахш Санақулович дар мавзуи «Ниҳоди 
Президент ҳамчун унсури асосии ҳокимияти давлатй: ташаккул ва рушди он 
дар низоми сиёсии Тоҷикистони муосир» барои дарёфти дараҷаи илмии 
номзади илмҳои сиёсй аз руйи ихтисоси 5.6.2. Ниҳодҳо, равандҳо ва 
технологияи сиёсй дар ҷаласаи шурои диссертатсионии 6D.KOA-079 назди 
Институти фалсафа ва сиёсатшиносии ба номи А. Баҳоваддинови Академияи 
миллии илмҳои Тоҷикистон II июли соли 2026 (Протоколи № 54) ба ҳимоя 
қабул гардидааст (734025, шаҳри Душанбе, хиёбони Рӯдакӣ, 33; фармоиши 
Комиссияи олии аттестатсионии назди Президенти Ҷумҳурии Тоҷикистон аз 
1 октябри соли 2024, №364 ш/д).

Довталаби дараҷаи илмй Холов Сафобахш Санақулович 05 декабри 
соли 1994 таваллуд шудааст.

Довталаб Донишгоҳи миллии Тоҷикистонро соли 2017 аз рӯйи 
ихтисоси менеҷменти сиёсй хатм намудааст. Ӯ зинаи унвонҷӯиро солҳои 
2017-2025 дар кафедраи сиёсатшиносии Донишгоҳи давлатии омӯзгории 
Тоҷикистон ба номи Садриддин Айнй гузаронидааст. Дар давраи унвонҷӯӣ 
имтиҳонҳои номзадиро бомуваффақият аз фанҳои «Таърих ва фалсафаи илм» 
бо бахои «аъло» дар таърихи 19.06.2019, «Забони хориҷӣ» (англисӣ) бо баҳои 
«хуб» дар таърихи 20.06.2023, «Сиёсатшиносии умумӣ» бо баҳои «аъло» дар 
таърихи 01.05.2026 ва «Сиёсатшиносӣ аз рӯйи ихтисос» бо баҳои «аъло» дар 
таърихи 08.05.2026 супоридааст. Шаҳодатнома оид ба супоридани 
имтиҳонҳои номзадй ба Холов Сафобахш Санақулович аз ҷониби Академияи 
миллии илмҳои Тоҷикистон дар таърихи 25 майи соли 2026 таҳти № 1402 
дода шудааст.

Холов Сафобахш Санақулович аз моҳи сентябри соли 2017 то моҳи 
августа соли 2018 ба ҳайси ассистента кафедраи фалсафа ва сиёсатшиносии 
Донишгоҳи аграрии Тоҷикистон ба номи Шириншоҳ Шоҳтемур фаъолият

намудааст. Аз сентябри соли 2018 то майи солли 2022 ба ҳайси ассистента 
кафедраи умумидонишгоҳи фалсафа ва фарҳангшиносии Донишгоҳи 
давлатии омӯзгории Тоҷикистон ба номи Садриддин Айнӣ ва аз моҳи майи 
соли 2022 то инҷониб котиби масъули маҷаллаи илмии “Пайёми донишгоҳи 
омӯзгорӣ. Бахши илмҳои табий. дақиқ ва риёзӣ, ҷомеашиносӣ”- Донишгоҳи 
давлатии омӯзгории Тоҷикистон ба номи Садриддин Айнӣ кору фаъолият 
менамояд.

Роҳбари илмй: Каримов Шамсиддин Турсунматович - доктори илмҳои 
сиёсӣ, сарходими илмии шуъбаи ШМА ва Канадаи Институти омӯзиши 
масъалаҳои давлатҳои Осиё ва Аврупои АМИТ.

Муқарризони расмӣ:
1. Комилбек Амид Ёрбек - ректори Донишгоҳи давлатии Хоруғ ба 

номи Моёншо Назаршоев, доктори илмҳои сиёсӣ;
2. Қурбонова Руқия Атоевна - мушовири ректори Донишгоҳи 

байналмилалии сайёҳӣ ва соҳибкории Тоҷикистон, номзади илмҳои сиёсӣ;
Муассисаи пешбар: Донишгоҳи давлатии Кӯлоб ба номи 

Абуабдуллохи Рӯдакӣ дар тақризи мусбати худ, ки аз ҷониби ректори ин 
донишгох тасдиқ гардидааст, кайд менамояд, ки диссертатсияи Холов 
Сафобахш Санақулович дар мавзуи «Ниҳоди Президент ҳамчун унсури 
асосии ҳокимияти давлатӣ: ташаккул ва рушди он дар низоми сиёсии 
Тоҷикистони муосир» таҳқиқоти мукаммал, дорой сохтори ягона, кори 
мустақилона анҷомёфта ва дорой навгонии илмӣ мебошад. Диссертатсияи 
Холов С.С. аз рӯйи мазмуну мундариҷаи худ ба талаботи бандҳои 31 ва 33-и 
Тартиби до дани дараҷаҳои илмй, ки бо қарори Ҳукумати Ҷумҳурии 
Тоҷикистон аз 30.06.2021, № 267 (бо тағйиру иловаҳо ба қарори Ҳукумати 
Ҷумҳурии Тоҷикистон аз 26.06.2023, № 295) тасдик шудааст, ҷавобгӯ 
мебошад ва муаллифи он сазовори дарёфти дараҷаи илмии номзади илмҳои 
сиёсӣ аз рӯйи ихтисоси 5.6.2. Ниходхо, равандҳо ва технологияи сиёсӣ аст.

Холов Сафобахш Санақулович оид ба мавзуи диссертатсия 3 макола 
дар маҷаллаҳои илмии тақризшавандаи Комиссияи олии аттестатсионии 
назди Президенти Ҷумҳурии Тоҷикистон чоп намудааст. Инчунин оид ба 
масъалаҳои мавзуи диссертатсионӣ дар конференсияҳои ҷумҳуриявӣ ва 
байналмилалӣ баромад намудааст, ки маводи онҳо чоп гардидаанд. 
Натиҷаҳои асосии диссертатсия ва хулосаҳои таҳқиқот дар мақолаҳои илмии 
муаллиф инъикос ёфтаанд:

Мақолаҳои илмие, ки дар маҷаллаҳои тақризшавандаи КОА-и 
назди Президенти Ҷумҳурии Тоҷикистон ба табъ расидаанд:

[1] . Холов, С. С. Ҷанбаҳои илмию амалии рушди ниҳоди президента / 
С. С. Холов // Паёми донишгоҳи омӯзгорӣ. Бахши илмҳои фалсафа, ҳуқук ва



сиёсатшиносӣ. - 2024. - No. 4(16). - Р. 214-218. - EDN CKUCDL. ISSN 2710- 
4672.

[2] . Холов, С. С. Президент ҳамчун мафҳуми сиёсӣ: моҳият, хусусият 
ва дарки илмии он / С. С. Холов // Ахбори Института фалсафа, сиёсатшиносӣ 
ва ҳуқуқи ба номи А. Баҳоваддинови Академияи миллии илмҳои Тоҷикистон. 
- 2026. - No. 1. - Р. 307-3 16. - EDN UDLSNS. ISSN0235-005X.

[3] . Холов, С. С. Президент хамчун кафили суботи сиёсӣ ва амнияти 
миллӣ дар Ҷумхурии Гоҷикисюн/ С. С. Холов // Паёми Донишгоҳи миллии 
Тоҷикисто Бахши илмҳои иҷтимоӣ- иқтисодӣ ва ҷамъиятӣ. - - 2026. - No. 4. - 
Р. 376-386.. ISSN2413-5151.

Мақола ва фишурдаи интишорот маҷмуаи маводи конференсияҳои 
ҷумҳуриявй:

[4] . Холов, С.С. Низоми идоракунии президента: моҳият, хусусиятҳои 
хос ва типологияи он // конференсияи илмию амалии ҳайати профессорону 
омӯзгорон, докторантону магистрантон ва донишҷӯёни Донишгоҳи давлатии 
омӯзгории Тоҷикистон ба номи Садриддин Айнӣ бахшида ба Рӯзи илми 
тоҷик, эълон гардидани «Солҳои рушди иктисоди рақамӣ ва инноватсия 
(солҳои 2025-2030)» ва «700-солагии шоири ғазалсарои тоҷику форс Ҳофизи 
Шерозӣ».14 - 19 апрели соли 2025.-С. 298-303.

[5] . Холов, С.С. Фаъолияти ниҳоди Президент дар Ҷумҳурии 
Тоҷикистон дар самти идоракунии хатарҳои экологй ва гуманитарии глобалй 
// Маводи конференсияи илмӣ-назариявии ҷумҳуриявӣ дар мавзуи «Нақши 
Асосгузори сулҳу вахдати миллй - Пешвои миллат, Президента Ҷумҳурии 
Тоҷикистон, муҳтарам Эмомалӣ Раҳмон дар таҳқиқи таърихи халқи тоҷик», 
Душанбе: ДДОТ ба номи С. Айнй, 29 апрели соли 2025. -С. 323-329.

Ба автореферата диссертатсия тақризҳои муҳаққиқони зерин ворид 
шудаанд:

1. Абдуев Хуршед Нарзалиевич - номзади илмҳои сиёсӣ, омӯзгори 
калони кафедраи фалсафа ва сиёсатшиносии Донишгоҳи аграрии Тоҷикистон 
ба номи Шириншоҳ Шоҳтемур. Тақриз мусбат аст ва се эрод дорад:

- дар автореферат таҷрибаи Ҷумҳурии Тоҷикистон ба таври муфассал 
таҳлил шудааст, вале мукоисаи модели президентии Тоҷикистон бо моделҳои 
кишварҳои дигари Осиёи Марказӣ метавонист васеътар пешниҳод гардад;

- дар баробари нишон додани нақши ниҳоди Президент дар таъмини 
суботи сиёсй, масъалаи робитаи он бо рушди дигар институтҳои сиёсй ва 
ҷомеаи шаҳрвандӣ метавонист амиқтар таҳлил гардад;

- дар матни автореферат баъзе камбудиҳои услубй ва техникй 
мушоҳида мешаванд, ки ислоҳи он сифати пешниҳоди натиҷаҳои таҳқиқотро 
беҳтар мегардонад.



2. Бабаев Кенҷа - номзади илмҳои сиёсӣ, дотсенти кафедраи фалсафа 
ва сиёсатшиносии Донишгоҳи байналмилалии забонҳои хориҷии Тоҷикистон 
ба номи Сотим Улуғзода. Тақриз мусбат аст ва се эрод дорад:

- дар таҳқиқот нақши ниҳоди Президент дар таҳкими суботи сиёсӣ 
асоснок шудааст, вале масълаи дурнамои тағйирёбии ин ниҳод дар шароити 
рушди технологияҳои рақамӣ ва идоракунии электронӣ метавонист бештар 
мавриди омӯзиш қарор гирад;

- муаллиф хусусиятхои модели президентии Тоҷикистонро нишон 
медиҳад, аммо иешниходи таснифи дақики ин хусусиятҳо аз рӯйи меъёрҳои 
сиёсӣ, хуқукӣ ва институтсионалӣ мазмуни таҳқиқотро мукаммалтар 
мегардонад;

- дар автореферат фаъолияти ниҳоди Президент дар соҳаи амнияти 
миллӣ ба таври васеъ баррасӣ гардидааст. Дар баробари ин, масъалаи 
ҳамкории он бо ниҳоди ҷомеаи шаҳрвандӣ дар пешгирии тахдидҳои иҷтимоӣ 
ва иттилоотӣ шарҳи иловагиро талаб мекунад.

3. Саидов Абдулманон Саторвич - доктори илмҳои фалсафа, 
профессори кафедраи фанҳои ҷомеашиносии МДТ “ДДТТ ба номи Абӯалӣ 
ибни Сино” Тақриз мусбат аст ва се эрод дорад:

- муаллиф ниҳоди Президентро омили асосии суботи сиёсӣ арзёбӣ 
мекунад, аммо нишондиҳандаҳо ва меъёрхои илмии муайян намудани 
таъсири ин ниход ба сатхи суботи сиёсӣ ба таври кофӣ мушаххас нашудаанд;

- таҳлили муқоисавии таҷрибаи Тоҷикистон бо ҷумҳуриҳои президента 
ва нимапрезидентии хориҷӣ бештар хусусияти умумӣ дорад. Пешниҳоди 
муқоисаи мушаххас аз рӯйи меъёрҳои ягона арзиши илмии корро афзун 
мекард;

- дар матни автореферат баъзе такрорҳои мазмунӣ ва нуқсонҳои 
таҳрирӣ ба назар мерасанд, ки онҳоро бояд муаллиф ислоҳ менамуд.

4. Мусоев Шуҳрат Маҳмадиевич - номзади илмҳои сиёсӣ, муаллими 
калони кафедраи фанҳои ҷомеашиносии ДТТ ба номи М.С. Осимӣ. Тақриз 
мусбат аст ва се эрод дорад:

- дар автореферат масъалаи муқоисаи таҷрибаи ташаккул ва 
фаъолияти ниҳоди 11резидентӣ дар Ҷумҳурии Тоҷикистон бо моделҳои 
президентии баъзе кишварҳои дигар метавонист васеътар мавриди таҳлил 
қарор гирад;

- ба масъалаи муносибати ниҳоди Президент бо дигар ниҳодҳои 
сиёсии ҷомеа, аз ҷумла ҳизбҳои сиёсӣ, макомоти намояндагӣ ва ниҳодҳои 
ҷомеаи шаҳрвандӣ, дар баъзе мавридҳо таваҷҷуҳи бештар додан мумкин буд. 
Тавсифи васеътари ин масъала имконият медиҳад, ки нақши ниҳоди

Президент дар сохтори умумии низоми сиёсии кишвар боз ҳам мукаммалтар 
нишон дода шавад;

- баъзе хулосаҳои назариявии таҳқиқотро метавонист бо истифодаи 
бештари маълумоти эмпирики ва таҳлили муқоисавӣ тақвият дод. Аз ҷумла, 
натиҷаҳои таҳқиқоти афкори ҷамъиятӣ ва нишондиҳандаҳои рушди 
ниҳодҳои сиёсӣ метавонист ҷанбаҳои амалии таҳқиқотро боз ҳам ғанӣ 
гардонад.

Муқарризон ва муассисаи пешбар бо назардошти мукаррароти бандҳои 
67-70 ва 74-и Тартиби додани дараҷаҳои илмӣ, ки бо Қарори Ҳукумати 
Ҷумҳурии Тоҷикистон аз 30 июни соли 20-21 (бо тағйиру иловаҳо ба карори 
Ҳукумати Ҷумҳурии Тоҷикистон аз 26 июни 2023, № 295) тасдиқ шудааст, 
интихоб ва таъин гардидаанд. Интихоби муқарризон ва муассисаи пешбар бо 
он асоснок карда мешавад, ки онҳо дар доираи масъалаҳои марбут ба ниҳоди 
президент, ташаккул ва рушди он, асосҳои конститутсионӣ-ҳуқуқии 
фаъолияти президент, инчунин нақш ва мақоми он дар низоми сиёсии 
Тоҷикистони муосир таҳқиқоти илмй анҷом додаанд. Фаъолияти илмии онҳо 
ба муҳтавои мавзуи диссертатсия мутобиқат дошта, онҳоро ҳамчун 
мутахассисони соҳибтаҷриба ва шинохтаи соҳаи сиёсатшиносй, 
давлатшиносй ва таҳқиқи ниҳодҳои ҳокимияти давлатӣ муаррифӣ менамояд.

Муассисаи пешбар Донишгоҳи давлатии Кӯлоб ба номи Абуабдуллоҳи 
Рӯдакӣ ҳамчун муассисаи бонуфузи илмй ва таълимӣ дар самти таҳқиқи 
масъалахои давлатдорӣ, равандхои сиёсӣ, ниҳодҳои ҳокимияти давлатӣ ва 
рушди низоми сиёсии ҷомеа сахми назаррас дорад. Самтҳои таҳқиқотие, ки 
дар ин муассиса амалӣ карда мешаванд, масъалаҳои ташаккул ва рушди 
ниҳоди президент, мақом ва нақши он дар низоми ҳокимияти давлатӣ, 
асосҳои сиёсӣ ва конститутсионии фаъолияти президент, инчунин 
хусусиятҳои таҳкими ин ниҳодро дар шароити Тоҷикистони муосир фаро 
мегиранд. Мазмун ва натиҷаҳои чунин таҳқиқот ба муҳтавои диссертатсия, 
мақсаду вазифаҳо ва самтҳои асосии мавзуи таҳқиқшаванда мутобиқ 
мебошанд.

Шурой диссертатсионӣ дар асоси таҳқиқоти аз ҷониби довталаби 
дараҷаи илмӣ анҷомёфта қайд менамояд, ки дар диссертатсияи мазкур:

- ниҳоди президента на танхо ҳамчун мақоми конститутсионӣ, балки 
ҳамчун механизми асосии таҳкими ваҳдати миллӣ ва таъмини суботи 
пасоҷангӣ мавриди таҳлили ҳамаҷонибаи илмӣ карор гирифта, аҳаммияти он 
дар барқарорсозии давлатдорӣ асоснок карда шудааст;

- модели ташаккули ҳокимияти президентй дар Ҷумҳурии Тоҷикистон 
дар робита бо равандҳои сулҳофаринӣ, таҳкими ваҳдати миллӣ ва

барқарорсозии давлатдорӣ ба таври комплексӣ таҳқиқ ва аз ҷиҳати илмӣ 
асоснок карда шудааст;

- нақши Президент дар институтсионализатсияи низоми сиёсӣ муайян 
гардида, саҳми ниҳоди президентӣ дар гузариш аз буҳрони давлатӣ ба суботи 
устувори сиёсӣ ошкор ва арзёбӣ карда шудааст;

- робитаи мутақобилаи ҳокимияти президента бо таъмини амнияти 
миллй, татбиқи сиёсати хориҷӣ ва таҳкими мавқеи байналмилалии Ҷумҳурии 
Тоҷикистон муайян гардида, аҳаммияти он дар таҳкими давлатдории миллӣ 
аз ҷиҳати илмӣ асоснок карда шудааст;

- хусусиятҳои хоси модели президентии Тоҷикистон ҳамчун намунаи 
рушди ниҳодҳои сиёсӣ дар шароити пасоҷангӣ ва ҷомеаи гузариш муайян ва 
ҷамъбасти илмӣ гардида, накши он дар таҳкими ваҳдати миллй ва таъмини 
суботи сиёсӣ арзёбӣ карда шудааст.

Вазифахои тахкиқоти диссертатсиониро мақсади таҳқиқот муайян 
менамояд ва иҷрои онро ҳалли чунин вазифаҳо дар бар мегирад:

- таҳлили назарияҳои классикӣ ва муосири ниҳоди президентӣ дар 
илми сиёсатшиносӣ;

- таҳқиқи заминаҳои сиёсӣ ва таърихии ташаккули ниҳоди Президент 
дар Ҷумҳурии Тоҷикистон;

- ошкор намудани хусусиятҳои институтсионалӣ ва ҳуқуқии 
ҳокимияти президентӣ дар сохтори низоми сиёсии Ҷумҳурии Тоҷикистон;

- муайян кардани нақш ва макоми Президенти Ҷумҳурии Тоҷикистон 
дар таъмини суботи сиёсӣ, таҳкими давлатдорӣ ва хифзи амнияти миллӣ.

- таҳлили фаъолияти Президент дар сиёсатҳои дохилӣ ва хориҷӣ 
ҳамчун яке аз омилҳои муҳим ва калидии таъмини устувории низоми сиёсии 
кишвар;

- муайян кардани самтҳо ва тамоюлҳои эҳтимолии рушди минбаъдаи 
ниҳоди Президент дар Ҷумҳурии Тоҷикистон.

Аҳаммияти назариявии таҳқиқот дар таҳлили ҳамаҷонибаи 
заминаҳои ташаккул, марҳилаҳои рушд ва хусусиятҳои фаъолияти ниҳоди 
президента дар низоми сиёсии Тоҷикистони муосир ифода меёбад. 
Натиҷаҳои таҳқиқот тасаввуроти илмиро оид ба ниҳоди президентӣ ҳамчун 
унсури асосии ҳокимияти давлатӣ, механизми таҳкими вахдати миллй, 
барқарорсозии давлатдорй ва таъмини суботи пасоҷангӣ васеъ менамоянд. 
Баррасии масъала дар заминай назарияҳои давлат ва хокимияти сиёсй, 
таксими хокимият, легитиматсияи сиёсй, элитаҳо ва суботи сиёсй барои 
дарки хусусиятхои модели президентии Тоҷикистон ахаммияти назариявй 
дорад. Истифодаи усулҳои таърихӣ, муқоисавӣ, институтсионалй ва

системавӣ имкон додааст, ки ташаккул ва рушди ниҳоди мазкур дар робита 
бо равандхои сиёсӣ ва таҳаввулоти давлатдории миллӣ таҳкиқ карда шавад.

Хулосаҳо ва натиҷаҳои бадастомада метавонанд барои рушди 
минбаъдаи таҳқиқоти илмӣ оид ба ниҳодҳои сиёсӣ, хусусиятҳои ҳокимияти 
президента дар ҷомеаҳои гузариш ва нақши он дар таъмини суботи сиёсӣ 
истифода шаванд. Муқаррароти назариявии диссертатсия ҳамчунин барои 
омӯзиши муқоисавии моделҳои президента ва таҳлили робитаи ҳокимияти 
давлатӣ бо равандҳои сулҳофаринӣ ва таҳкими ваҳдати миллӣ заминаи илмӣ 
фароҳам меоранд.

Аҳаммияти натиҷаҳои бадастовардаи довталаби дараҷаи илмй дар 
амалия бо он тасдиқ мегардад, ки натиҷаҳо, хулосаҳо ва тавсияҳои 
таҳқиқот метавонанд дар раванди такмили сиёсати давлатӣ, фаъолияти 
таҳлилии макомоти давлатӣ ва арзёбии самаранокии ниҳодҳои сиёсӣ 
истифода шаванд. Натиҷаҳои таҳқиқот барои таҳлили нақши ниҳоди 
президентӣ дар ҳамохангсозии фаъолияти мақомоти ҳокимияти давлатӣ, 
таҳкими вахдати миллӣ, таъмини суботи сиёсӣ ва ҳифзи амнияти миллӣ 
аҳаммияти амалӣ доранд. Муқаррарот ва хулосаҳои диссертатсия метавонанд 
ҳангоми таҳияи маводи таълимӣ ва таълими фанҳои сиёсатшиносӣ, ниҳодҳо 
ва равандҳои сиёсӣ, идоракунии давлатӣ ва ғайра истифода гарданд.

Баррасии эътимоднокии натиҷаҳои таҳқиқ нишон доданд, ки 
асоснокии хулосаҳои бадастомада бо мутобиқати асосҳои назариявию 
методологӣ ба мақсад ва вазифаҳои таҳқиқот таъмин гардидааст. Дар 
раванди таҳқиқ усулҳои таърихӣ, муқоисавӣ, институтсионалӣ ва системавӣ 
истифода шудаанд, ки имкони омӯзиши пайгиронаи заминаҳои ташаккул, 
марҳилаҳои рушд ва хусусиятҳои фаъолияти ниҳоди президентиро дар 
Ҷумҳурии Тоҷикистон фарохам овардаанд.

Эътимоднокии натиҷаҳо хамчунин бо истифодаи осори илмии 
муҳаққиқони ватанӣ ва хориҷӣ оид ба ҳокимияти давлатӣ, ниҳоди 
президента ва рушди низоми сиёсӣ, Конститутсияи Ҷумҳурии Тоҷикистон, 
санадҳои меъёрии ҳуқуқӣ, паёмҳо ва суханрониҳои Президенти Ҷумҳурии 
Тоҷикистон, маводи конференсияҳои илмӣ ва дигар сарчашмаҳои муътамад 
асоснок мегардад. Таҳлилу муқоисаи дидгоҳҳои илмӣ ва баррасии онҳо дар 
робита бо таҷрибаи ташаккули давлатдории Точикистони муосир ба таҳкими 
асоснокии натиҷаҳо ва хулосаҳои таҳқиқот мусоидат намудааст.

Саҳми шахсии довталаби дараҷаи илмӣ дар таҳлили мустақили 
маводи илмӣ, ҷамъоварӣ ва коркарди сарчашмаҳо, таҳқиқи заминаҳои 
ташаккул ва рушди ниҳоди президента дар Ҷумҳурии Тоҷикистон, инчунин 
таҳияи хулосахо ва пешниходҳои илмӣ ифода меёбад. Муаллиф нақши 
ниҳоди президентиро дар баркарорсозии давлатдорӣ, таҳкими вахдати

миллӣ, институтсионализатсияи низоми сиёсӣ ва таъмини суботи пасоҷангӣ 
таҳлил намуда, хусусиятҳои модели президентии Тоҷикистонро ҷамъбаст 
кардааст. Асоснок намудани нуктаҳои ба ҳимоя пешниҳодшаванда, муайян 
кардани робитаи ҳокимияти президента бо амнияти миллӣ ва сиёсати 
хориҷӣ, инчунин баёни натиҷахои тахкиқот дар интишороти илмӣ саҳми 
шахсии довталабро инъикос менамоянд. Хулосаҳо ва пешниҳодҳои дар 
диссертатсия овардашуда натиҷаи таҳқиқоти мустақилонаи муаллиф 
мебошанд.

Маҷлиси шурои диссертатсионӣ аз таърихи 26 сентябри соли 2026 дар 
бораи сазовор донистани Холов Сафобахш Санақулович ба дарёфти дараҷаи 
илмии номзади илмҳои сиёсӣ аз рӯйи ихтисоси 5.6.2. Ниҳодҳо, равандҳо ва 
технологияи сиёсӣ қарор қабул намуд.

Ҳангоми гузаронидани овоздиҳии пинҳонӣ дар шурои диссертатсионӣ 
14 нафар (1 нафар онлайн) иштирок доштанд, аз ҷумла докторони илм аз 
рӯйи ихтисоси диссертатсияи баррасишаванда 4 нафар. Аз 14 нафар аъзоёни 
иштирок дошта дар маҷлис, ба 13 нафар бюллетен тақсим гардид ва онҳо 
чунин овоз доданд: тарафдор - 13 нафар, муқобил - нест, бюллетенҳои 
беэътибор - нест.

Котиби илмии 
шурои диссертатсионӣ, 
номзади илмҳои сиёсӣ Сангинов Н. Н.

/ Қувватзода С.З.
Раиси шурои диссертатсиони, 
доктори илмҳои сиёсӣ

